QORTI TAL-MAGISTRATI (GHAWDEX)
GURISDIZZJONI SUPERJURI
SEZZJONI FAMILJA

MAGISTRAT DOTTOR BRIGITTE SULTANA LL.D., LL.M
(CARDIFF) ADV. TRIB. ECCL. MELIT.

INum, il-Gimgha, 1 ta” April 2022
Rikors Guramentat numru: 26/2015 BS

AA

-VS-

BB

I1-Qorti;

Rat ir-rikors guramentat ta” AA illi ppremettiet:

i.  Illi minn relazzjoni li kellhom I-partijiet twieldet tifla bl-isem ta' CC,
li illum ghandha sebgha snin hekk kif jidher mill-anness certifikat
tat-twelid Dokument A;

ii. Illi wara t-twelid tat-tifla I-partijiet ghamlu xi zmien jghixu flimkien,
pero imbaghad ir-relazzjoni taghhom spi¢cat b'tali mod li I-

1ii.

1v.

V1.

Vii.

esponenti kellha tirrikorri 1-Qorti sabiex jigu regolati l-affarijiet tal-
minuri. Infatti u inter alia minhabba l-atteggjament vjolenti tal-
konvenut kienet anke inharget ordni ta' protezzjoni fil-konfront tal-
esponenti;

Illi wara xi zmien u bit-tama li l-affarijiet bejn l-partijiet setghu
jitrangaw huma regghu bdew jikkoabitaw flimkien, bir-rizultat pero
li din l-konvivenza damet biss ftit xhur ghax l-esponenti ma
setghetx tiflah l-atteggjament vjolenti u l-agir tal-konvenut li inter
alia kien jehdilha I-paga kollha li tagla hi u jhallijha bla flus;

Ili dan wassal biex fit-tletin (30) ta' Gunju 2015 in segwitu ghall-
in¢ident 1li kien hemm l-esponenti telget mill-appartament fejn
kienet ged tghix mal-istess konvenut u binthom;

Illi konsegwentement l-istess konvenut ghamel rikors urgenti
quddiem 1-Onorabili Qorti sabiex huwa jigi afdat bil-kura u I-
kustodja tal-istess minuri kif ukoll biex l-esponenti tigi
kkundannata thallas l-manteniment lilu fl-interess ta' binthom.
Infatti l-istess rikors gie degretat bla ma kien hemm notifika lil
esponenti u l-istess konvenut gie afdat bil-kura u l-kustodja ta'
binthom;

Illi eventwalment fuq talba tal-istess esponenti ghal access, I-
Onorabbili Qorti kienet ordnat li l-esponenti jkollha access
supervizjonat. Peress li r-relazzjoni ta' bejn I-esponenti u bintha hija
ottima, l-istess ac¢¢ess dam supervizjonat biss ghal madwar xahar u
prezentement l-esponenti ged tezercita l-access ghall-minuri darba
f'gimgha ghal erbgha saghat kull darba minghajr supervizjoni;

Illi l-esponenti saret taf ukoll li I-konvenut ad insaputa taghha
biddel l-iskola tal-minuri minn dik tal-Qala ghal dik taz-Zebbug u
dan minghajr ma l-esponenti kienet taf;



Viil.

1X.

Illi 1-access kif inhu prezentement ma huwiex fl-ahjar interess tal-
minuri u dana peress li r-rwol tal-omm apparti li ged jigi sostitwit
minn dak taz-zijiet paterni, qed jigi wara l-attivitajiet extra-
kurrikulari kollha tal-minuri;

Illi permezz ta' digriet datat 30 ta' Settembru 2015 l-esponenti giet
awtorizzata tipprezenta din l-kawza, liema digriet gieghed jigi
esebit bhala Dokument B.

Talbet lil din 1-Onorabbli Qorti:

1.

1i.

1ii.

Tafda 1-kura u I-kustodja tal-minuri CC f'idejn l-attri¢i u tiffissa
modalitajiet li fihom l-konvenut ghandu jezerc¢ita l-access ghal
minuri u dan jekk hemm bzonn taht is-supervizjoni tal-assistenti
socjali;

Tordna lil konvenut ihallas retta alimentarja xierqa u gusta lil attrici
ghal binthom minuri u dan tenut kont tad-dhul tal-istess konvenut
u tal-bzonnijiet tal-minuri;

Taghti dawk l-ordnijiet kollha li thoss xierqa u opportuni in
konnessjoni mat-trobbija tal-minuri CC.

Bl-ispejjez kollha kontra I-konvenut u bl-ingunzjoni tal-istess konvenut in

subizzjoni.

Rat ir-risposta guramentata ta” BB illi e¢cepixxa:

1.

Illi fl-ewwel lok ai termini tal-Artikolu 158 il-konvenut jiddikjara
illi filwaqt li jagbel mal-ewwel premessa, huwa ged jikkontesta 1-
premessi l-ohra kollha tal-attrici kif maghmula fir-Rikors
Guramentat taghha u ghalhekk it-talbiet kollha ta' AA ghandhom
jigu respinti peress li huma bbazati fuq premessi zbaljati;



2. Illir-relazzjoni ta' bejn il-partijiet tkissret minhabba li I-attri¢i habta
u sabta gqabdet u marret tghix ma ragel iehor f'Malta u mhux
minhabba vjolenza kif allegat minnha;

3. Illi kif johrog mill-atti tal-ittra tal-medjazzjoni, r-rikorsi u x-xhieda
kollha li saret fl-atti taghhom kif ukoll dawk li ser jigu prodotti fl-
atti ta' din il-kawza jidher b'mod car illi I-attri¢i ma hijiex denja li
jkollha I-kura u I-kustodja ta' bintha I-minuri u dan fid-dawl tal-fatt
li kienet hi li telget mid-dar ta' residenza tal-partijiet u halliet lill-
minuri wahedha gurnata shiha sakemm il-missier wasal lura mix-
xoghol u sab lill-minuri wahedha kif ukoll peress li hija jinteressah
biss mir-relazzjoni ma terza u mhux mill-minuri;

4.  Illi t-talba ghal hlas ta' retta alimentari ghall-minuri ukoll ghandha
tigi respinta peress li huwa l-esponenti li qed jipprovdi kollox
ghall-minuri;

Ghaldagstant it-talbiet kollha tal-attrici ghandhom jigu respinti.
Bl-ispejjez kontra taghha.

Salv ec¢cezzjonijiet ohra fil-fatt u fid-dritt.

Rat il-kontrotalba ta” BB illi ppremetta:

1. Ili mir-relazzjoni li l1-esponenti kellu ma AA twieldet tifla li illum
ghandha seba' snin u li jisimha CC;

2. Illi matul l-ahhar snin il-partijiet ghexu ghal zmien twil flimkien
ghalkemm kien hemm okkazjonijiet fejn ma kienux flimkien
minhabba diversi differenzi li kien hemm bejniethom dejjem
mahluga mir-relazzjoni ma terzi ta' AA;

3. Illi kull darba li AA telget mid-dar fejn kienet tghix ma BB dejjem kien
ghax kellha relazzjoni ma persuna ohra. Infatti kien hemm zmien
ghall-habta ta' Settembru 2013 fejn marret tghix ma persuna f'Malta

u hadet lit-tifla minuri maghha f' Malta fejn damet tghix hemm sal-
Milied 2014;



4. 1M fit-tletin (30) ta' Gunju tal-2015 ghal darb’ohra AA regghet telget
mill-appartment fejn kienet tghix mal-esponenti izda din id-darba
abbandunat lit-tifla minuri u hallietha wehidha fl-appartament
sakemm nstabet mill-esponenti u ohtu diversi sieghat wara. AA
ghamlet madwar 10 gimghat fejn ma ghamlet l-ebda kuntatt ma
bintha minuri;

5. Illi fl-ahhar sitt xhur l-esponenti ha hsieb lill-bintu u ma halliha niegsa
minn xejn filwaqt li AA ghexet f' Malta mal-partner gdid taghha;

6. Illi permezz ta' digriet datat 30 ta' Settembru 2015 il-partijiet gew
awtorizzati jipprezentaw din il-kawza.

Tghid ghalhekk AA ghaliex din 1-Onorabbli Qorti m'ghandhiex :

(i) Takkorda I-kura u kustodja tal-minuri CC f’idejn missierha I-
esponenti BB u tiffissa I-modalitajiet li fihom AA ghandha tezercita
l-access ghall-minuri u dan jekk hemm bzonn taht is- supervizjoni
tal-assistenti so¢jali;

(ii) Tiffissa r-retta alimentari pagabbli illi ghandha tigi prestata minn
AA ghal bint minuri CC u tikkundanna lill-istess AA thallas tali
retta alimentari kif iffissata minn dina 1-Onorabbli Qorti.

Bl-ispejjez ta' din il-kontrotalba u dawk tal-proceduri quddiem il-

medjatri¢i kontra AA li tibga' minn issa ngunta ghas-subizzjoni.

PRELIMINARI

Rat l-atti kollha tal-kawza u x-xhieda migbura.

Rat id-digriet tal-14 ta’ Jannar 2016 moghti minn din il-Qorti kif dak inhar

presjeduta fejn laqghet it-talba tal-partijiet u ordnat l-allegazzjoni tal-atti

tal-medjazzjoni numru 99/12PC, 84/12PC u 56/2015 PC.

Rat l-atti allegati.

Semghet ix-xhieda bil-gurament.



Rat id-digriet taghha tal-11 ta” Settembru 2020 li bih il-Qorti nnominat lir-
Reverendu Joseph Farrugia, psikologu, sabiex izomm seduta mal-minuri
CC sabiex jigi stabbilit jekk huwiex fl-interess tal-minuri li din tistabilixxi
relazzjoni ma’ l-attri¢ci ommbha.

Rat ir-relazzjoni redatta mill-espert psikologu liema relazzjoni giet
ikkonfermata bil-gurament fI-10 ta” Novembru 2020.

Rat id-digriet taghha tad-19 ta” Novembru 2021 fejn wara illi tkellmet mal-
minuri kkonc¢ernata u wara li semghet lill-partijiet, ordnat illi I-kura u I-
kustodja tal-minuri tigi fdata f'idejn in-nanniet materni b’ac¢cess liberu
kemm ghall-omm kif ukoll ghall-missier. I1-Qorti ordnat ukollilli in vista
tal-fatt illi I-kura u l-kustodja kienet gieghda tigi fdata f’idejn in-nanniet
materni, l-attri¢i ma kelliex tkompli tivversa manteniment lill-konvenut
ghar-rigward il-minuri.

Rat ukoll illi fis-seduta tat-28 ta” Jannar 2022 l-attri¢i ddikjarat illi in vista
tal-izviluppi li sehhew fil-mori tal-kawza hija kienet gieghda zzomm ferm
l-ewwel u t-tielet talba minghajr pregudizzju ghal kull dritt li jista” jkollha
l-attrici fil-futur in kwantu ghandu x’jagsam mar-retta alimentari ghall-
minuri. L-attri¢ci ghalhekk iddikjarat illi f'dan l-istadju mbhijiex ser
tkompli tinsisti fuq it-tieni talba.

Semghet it-trattazzjoni finali ghall-attrici.

Rat illi I-kawza giet differita ghal lum ghas-sentenza in difetto ostacolo.

Ikkunsidrat

[I-minuri CC twieldet minn relazzjoni intima li l-partijiet kellhom
bejniethom. Ghalkemm inizzjalment ir-relazzjoni jidher illi kienet wahda
felici maz-zmien ir-relazzjoni xxelfet u l-partijiet temmew ir-relazzjoni ta’
bejniethom.

Il-verzjoni tal-attrici hija li r-relazzjoni xxelfet konsegwenza ta’ agir
abbuziv u vjolenti da parti tal-konvenut. Mill-banda I-ohra, il-konvenut
jghid illi kienet proprju l-attrici li waqqfet ir-relazzjoni, telget mid-dar
habta u sabta u halliet lill-minuri warajha.



Mill-atti jirrizulta li konsegwenza tat-tilwim bejn il-genituri l-attrici
hassitha kostretta titlaq mid-dar, senjatament l-appartament li fih kienet
gieghda tghix flimkien mal-konvenut u binthom minuri. Hija l-attrici
stess illi tghid illi ghazlet li thalli lill-minuri warajha ghar-raguni illi dak
iz-zmien ma kelliex fejn tmur u ghalhekk ma kelliex sagaf x'toffri lill-
minuri. Hasset ghalhekk illi jkun aktar ghaqli li I-minuri tibga” mal-
missier fl-appartament fejn kienu jghixu.

Jirrizulta illi 1-attrici kellha hajja xi ftit turbolenti. Ta" sbatax (17)-il sena
bdiet tohrog mal-konvenut u sitt xhur biss wara li bdew din ir-relazzjoni
l-attrici harget tqgila. Minn kopja tar-rapporti li saru mal-Pulizija
Ezekuttiva u li kopja taghhom giet esebita in atti, jidher illi r-relazzjoni
bejn l-attrici u l-konvenut xellfet ir-relazzjoni 1i l-attri¢ci kellha mal-
genituri taghha. Jirrizulta wkoll illi I-attri¢i ghal xi perijodu ma kelliex
stabbilita” fil-hajja taghha u dan mhux biss ghaliex ma kelliex residenza
fissa izda ghaliex lanqas kellha impjieg regolari fuq medda ta’ zmien. Dan
apparti 1-fatt illi jirrizulta li 1-attric¢i kellha diversi relazzjonijiet ma’ rgiel
ohra u minn dawn ir-relazzjonijiet kellha wkoll l-ulied.

Mir-rapporti redatti mill-haddiema so¢jali jidher bil-wisq evidenti 1i 1-
attrici kienet persuna instabbli mahkuma minn relazzjonijiet abbuzivi
tant illi f'punt minnhom qatghet kull kuntatt ma” bintha ghar-raguni li s-
sieheb taghha ta’ dak iz-zmien gieghlha taghzel bejnu u bejn bintha.
Sfortunatament il-minuri spiccat issofri 1-konsegwenzi ta” dan kollu billi
giet im¢ahhda minn ommbha tant li hassitha rifjutatha minn ommbha.

Madanakollu, minkejja kemm diffikultajiet u turbolenzi, l-attri¢i ghamlet
sforz illi tattendi ghal-sessjonijiet ta” counselling u llum jidher illi stabbiliet
ruhha gewwa Ghawdex b'mod permanenti u mill-employment history
taghha jidher ukoll illi tinsab f'impjieg.

[I-Qorti regghet rat ir-rikors b'urgenza li l-attrici ntavolat fis-16 ta’
Novembru 2021. F'dan ir-rikors l-attri¢ci tghid illi I-minuri kienet
mghowwija minn missierha kontra ommbha u li sahansitra I-minuri kienet
gieghda tigi mahqura u msawwta. Tajjeb jinghad illi ghalkemm jidher li
sar rapport f'dan ir-rigward, ir-rapport relattiv baga’ ma giex ezebit fl-atti.
Langas ma huwa maghruf jekk ittiehdux passi fil-konfront tal-konvenut.
Id-difensur legali tal-attrici kkonferma li I-minuri kemm il-darba talbitu
jghinha legalment sabiex tmur tghix m’ommha ghaliex ma riditx tibga’

aktar mal-missier. L-attri¢i tghid ukoll illi hi u I-minuri bagghu jiltaqghu
bil-mohbi tal-missier sabiex il-minuri ma tbaghtix ir-riperkussjonijiet
ghaliex tkun iltaqghet ma” ommbha.

Ezaminati l-atti 1-Qorti tara illi I-folja xaqilbet xi ftit fil-kors tal-proceduri.
Fl-atti hemm rapporti redatti mill-haddiema so¢jali fejn jinsab riportat illi
I-minuri kienet gieghda tirrifjuta kategorikament illi tiltaqa” mal-attrici
ommha ghar-raguni li l-minuri kienet qieghda tghid li hassitha
abbandunata minn ommbha. Fil-fatt, jirrizulta li kien hemm diversi drabi
fejn l-attrici m’ezercitatx access u minflok halliet lill-minuri tistenniha
ghalxejn. Dan ukoll gie kkonfermat fir-rapporti tal-haddiema sogjali. II-
minuri kkonfermat dan anki mal-psikologu ir-Reverendu Joseph Farrugia
li nhatar mill-Qorti specifikament sabiex jiltaga” mal-minuri u jirrelata
dwar jekk huwiex fl-interess tal-minuri li din terga tistabbilixxi relazzjoni
ma’ ommbha. L-espert kien ikkonkluda s-segwenti:

“Mis-sessjoni li kelli ma’ CC jidher car li t-tifla b’'mod kategoriku ma’ tridx li
jkollha relazzjoni ma’ ommha. It-tifla ghandha memorji negattivi hafna ta’
ommha. Thoss li ommha abbandunata u ma kinitx prezenti f mumenti mportanti
f'hajjitha. CC tithasseb serjament dwar il-kwalitajiet materni ta” ommha. Ma
tithimx kif kienet assenti ghal snin twal u issa tridha fhajjitha. Fi kliem iehor
CC ghandha idea negattiva hafna ta’ ommha u thoss li hija persuna
manipulattiva u egoista. CC tikkritika I-fatt i ommbha kellha diversi relazzjonijiet
ma’ rgiel u li minn dawn id-diversi relazzjonijiet kien hemm Il-ulied. B’mod
kostanti fis-sessjoni kollha CC baqghet ssostni l-istess verzjoni, jigifieri li ma
tridx tistabbilixxi relazzjoni ma” ommha.

B’mod metaforiku f'dan il-kaz geghda tigi applikata I-li¢i ta’ trobbija tal-ulied
(parenting skills) li tghid “dak li tizra tahsad”. Meta wiehed ma jizra xejn, ghax
ma jiehux hsieb b’mod responsabbli r-relazzjoni mal-ulied, jispicca li ma jahsad
xejn. U allura ma tistax tippretendi li tahsad il-frott (relazzjoni pozittiva mal-
ulied) meta ma tkun zrajt xejn.  Ghalhekk b’dispjacir u fl-istess hin
b'responsabilita’ nivvaluta li mhux fl-interess ghall-minuri CC li tigi stabbilita’
relazzjoni ma’ l-omm.” (a fol. 261 sa 263 tal-process)

I1-Qorti kellha l-opportunita’ 1i titkellem mal-minuri u tisma” sewwa sew
hija x’tixtieq u x’kellha xi tghid dwar it-tilwim bejn il-genituri taghha u
dwar ir-relazzjoni taghha ma” kull wiehed minnhom rispettivament.

[I-Qorti xtrattet ukoll l-informazzjoni kollha li tirrizulta mill-atti, inkluz
dak riportat lilha mill-haddiema so¢jali li evalwaw u segwew mill-qrib ir-

relazzjoni ta” bejn il-minuri u I-genituri taghha. Qieset ukoll bir-reqqa dak
illi rrelata dwaru l-espert psikologu r-Reverendu Joseph Farrugia u 1-
konkluzjonijiet minnu milhuqa.

Hija l-fehma ferm meqjusa ta” din il-Qorti li t-turbolenzi fil-hajja tal-attrici
kellhom impatt fuq il-minuri li f'xi Zmien hassitha abbandunata minn
ommbha. II-Qorti qgieset ukoll li l-attri¢i kellha diversi relazzjonijiet ma’
rgiel ohra u minn dawn ir-relazzjonijiet kellha wkoll l-ulied. Qieset ukoll
in-nuqqas ta’ stabbilita’ b’'mod generali fil-hajja tal-omm. Anki jekk jidher
li hemm ir-rieda li l-attric¢i tiehu fugha r-responsabilita’ ta” bintha, u anki
jekk il-minuri CC hija herqana 1i tistabilixxi relazzjoni ma’ ommbha, il-
Qorti hija tal-fehma li fil-prezent, tenut kont tac-¢irkostanzi kollha ta” dan
il-kaz, ikun aktar ghaqli jekk il-kura u l-kustodja tal-minuri tibga” fdata
f’idejn in-nanniet materni. Zgur illi n-nanniet materni jistghu fil-prezent
joffru aktar stabbilita’ lill-minuri i llum tghodd erbatax (14)-il sena u
qgieghda f’fazi kritika ta’ zvilupp emozzjonali, fiziku u edukattiv u
ghalhekk tehtieg li tkun fdata f'idejn responsabbli.

In kwantu ghall-access tal-partijiet ghall-minuri binthom, ikun ghaqli jekk
dawn jilhqu ftehim bejniethom, ftehim illi jkun jirrifletti 1-ezigenzi tal-
partijiet kollha involuti partikolarment dawk tal-minuri. Madanakolluy,
peress illi tezisti diffikulta” serja ta” komunikazzjoni bejn il-partijiet, il-
Qorti tqis opportun illi tipprovdi modalita’ t'acc¢ess sabiex jekk il-partijiet
jongsu milli jiftehmu bejniethom ghar-rigward, allura jkunu jistghu
isegwu l-modalita” stabbilita” mill-Qorti.

I1-Qorti tqis illi galadarba I-minuri ser tibqa” taht il-kura u kustodja tan-
nanniet materni, u tenut kont tal-fatt illi hemm relazzjoni tajba bejn I-
attrici u l-genituri taghha, mhux mehtieg illi 1-Qorti tiffissa modalita’
t'access favur l-attrici.

In kwantu l-ac¢ess favur il-missier, dan ghandu jigi ezer¢itat kull nhar ta’
Erbgha billi I-missier jigbor lill-minuri mill-iskola u jirritornaha lura fejn
l-ghassa tar-Rabat fis-6:00pm fejn ghandha tingabar min-nanniet materni
u nhar ta’ Sibt fl-10:00am minn quddiem l-ghassa tar-Rabat, Ghawdex u
tigi ritornata fejn 1-ghassa msemmija fl-4:00pm fejn tingabar min-nanniet
materni. I1-Qorti tirribadixxi li din il-modalita” ghandha tigi segwita biss
jekk kemm il-darba 1-genituri tal-minuri u l-partijiet f'din il-kawza ma
jsehhilhomx jaghmlu sforz li jiftehmu fuq modalita” t'access differenti u
aktar ampja favur il-missier.



Dwar il-kontro-talba, il-Qorti diga esprimiet ampjament il-fehmiet taghha
fir-rigward ta’” min huwa l-aktar idoneu illi jigi fdat bil-kura u l-kustodja
tal-minuri u ghalhekk sejra tichad 1-ewwel talba rikonvenzjonali.

In kwantu t-tieni talba rikonvenzjonali, il-Qorti tqis illi ebda ammont ma
huwa dovut mill-attri¢i lill-konvenut in kwantu retta alimentarja ghall-
minuri.

Decide

Ghar-ragunijiet kollha hawn fuq premessi, il-Qorti qieghda taqta’ u
tiddeciedi din il-kawza billi tordna illi I-kura u l-kustodja tal-minuri CC
tibga’" fdata f'idejn in-nanniet materni b’dan illi 1-genituri ghandhom
ikollhom access kif spjegat aktar 'l fugq.

Tichad it-talbiet rikonvenzjonali.

L-ispejjez ta” dawn il-pro¢eduri ghandhom jingasmu nofs bin-nofs bejn il-
partijiet.

Dr. Brigitte Sultana
Magistrat

Dorianne Cordina
D/Registratur

